
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq 

matumuuna saqqummiuppara: 

 

Atugarissaarneq, atornerluinermik pitsaaliuineq inuunermilu piginnaasat meeqqat 

atuarfianni atuartut annerusuni annertusarneqarnissaat qitiutillugu suliniummik 

Naalakkersuisut peqquneqarnissaannik Inatsisartut aalajangiiffigisassaattut siunnersuut. 

Suliniutinut pilersaarut kingusinnerpaamik EM2026-imi saqqummiunneqassaaq. 

(Inatsisartunut ilaasortaq Jens NapãtôK’, Naleraq) 

 

 

Tunngavilersuut: 

Meeraanermiit inuusuttuunermut ikaarsaarneq piffissaq pissanganartuuvoq. Illoqarfinni 

nunaqarfinnilu arlalinni ajornartorsiutit annertusiartortut aqqusaarneqartarput 

naammagisimaarinninnginnermik, meeqqat atuarfianni atuanngitsoortarnermik kiisalu 

atuartut klassianni annerusuni atuartut akornanni atornerluisarnerup 

aallartisarneqarneranik.  

 

Pingaartumik 8., 9. Aamma 10. Klassini inuusuttut arlalissuit siunissaq, ilinniagaqarnissaq 

inuunermilu ingerlariaqqiffiusinnaasut pillugit toqqaaniarnermikkut ajornakusoortorsiortut.  

Tapersersorneqannginneq kiisalu inuunermi unittooqqanermi, aanngajaarniutinik 

atornerluinermik, inuiaqatigiinni ajornartorsiutinik pilersitsisinnaapput, siusissukkulli 

iliuuseqarneq allannguisitsisinnaassaaq.  

 

Suliniutit siunertarineqartut qitiutinneqartariaqartut:  

• Imigassamik- aamma ikiaroornartumik pitsaaliuineq/atornerluisarnermik 

pinaveersaartitsineq  

• Meeqqat atuarfianni peqqissutsimut suliniutit nukittorsarneqarnissaat  

• Siusinaartumik ilinniagaqarneq, suliffiit inuunermilu aqqutissat toqqarneqarsinnaasut 

pillugit aqqutissiuussineq 

• Angajoqqaat peqataatinneqarneri annertusarneqarneri  

• Atuarfiup inunnik isumaginnittoqarfiup peqqinnissaqarfimmilu oqartussat akornanni 

suleqatigiinneq 

 

Siunertaavoq ataatsimoorluni qitiusumik, ataqatigiissaarneqarlunilu pinaveersaartitsillunilu 

suliniuteqarneq:  

 

• Inuusuttut inuunermi aqutsisinnaanermut atortussanik tunniussineq  

• Nammineq piginnaassutsiminnik upperinninnerat nukittorsarneqarnissaat 

• Atornerluinermut pinaveersaartitsineq  

• Ilaqutariit pimoorussamik peqataatinneqarnissaat  

 

Siusissukkut iliuuseqarneq inuttut aamma inuiaqatigiinni aningaasarnikkut 

akisussaassuseqarneq.  

 

 

Pisortanut aningaasatigut allaffissornikkullu kingunerisassat 

 

Pilersaarummik piareersarneq nalinginnaasumik AC-mik sinniisutut piffissaq tamakkerlugu 

atorfeqarnermut ukiumut ½ naleqqiullugu 250.000 koruuninik aningaasaqartuuteqassaaq.  

Siunnersuut akuerineqarpat tamanna isumaqassaaq inuusuttut amerlanerusut meeqqat 

atuarfiannik naammassinnittalernissaat, naligiittumik ilinniagaqarnikkut imaluunniit 

suliffimmut piareersimassapput. Tamanna ilinniartitaanermut suliffeqarfinnullu 

iluaqutaassaaq.  

 

Namminersorluni inuussutissarsiuteqarnermut aningaasatigut allaffissornikkullu 

kingunerisassat 

 

Aalajangiinermut siunnersuutip akuersissutigineqarnera namminersortunut suliffeqarfinnut 

toqqaannartumik kinguneqarnissaa naatsorsuutigineqanngilaq.  

 

Innuttaasunut aningaasatigut allaffissornikkullu kingunerisassat 

 

Naatsorsuutigineqarpoq aalajangiinerup akuersissutigineqarneratigut ilaatigut nunami 

maani innuttaasut ilinniagaqarnissaminnut suliffeqarnissaminnullu pitsaanerusumik 

periarfissinneqassasut, taamaalillunilu nuna tamakkerlugu inuunerup pitsaassusaa 

pitsanngorsarneqassasoq.  


